Nafarroako Parlamentuko Mahaiak, 2014ko ekainaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Víctor Rubio Martínez jaunak aurkeztutako galdera, Nafarroako Ubideko Ureztatzaileen Elkarte Orokorrak Canal de Navarra S.A.rekin hartutako zorra birfinantzatzeko eskariari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2014ko ekainaren 9an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Víctor Rubio Martínezek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan:

Ikusita Canal de Navarra Sociedad Anónima-CANASA sozietateari kuotak ordaintzeagatik Nafarroako Ubidearen lehen faseko ureztatzaileei sortu zaien egoera eta Nafarroako Ubideko Ureztatzaileen Elkarte Orokorrak egindako eskaera, sozietate horrekin hartua daukten zorra birfinantzatzeko egindakoa, beren ustiategientzat benetako oztopo izaten hasi baita.

• Kontuan hartuta Nafarroako Gobernuak CANASAn bazkide gisa parte hartzen duela, Nafarroako Gobernuak pentsatuta al dauka ureztatzaileek ordaintzen duten partea finantzatzeko formula aldatzea? 

Baiezkoan, zer epe darabil nekazariek ordaindu behar duten zorra birfinantzatzeko?

